
id est:
Idem A. Iuliano pp. 

De reditibus quae singulis annis ad civitates perveniunt ex publicis 
vel privatis pecuniis, quae iis ab aliquibus relinquuntur vel donantur 
vel alio modo dantur seu comparantur, sive ad opera sive ad rem 
frumentariam sive ad publicos aquae ductus sive ad balnea calefacienda 
sive ad portus sive ad extructionem murorum vel turrium sive ad pontium 
straturarumque refectionem, vel denique in publicos usus erogandae, tam, 
ex publicis quam ex privatis causis ut dictum est, sancimus, ut in unum 
conveniant religiosissimus episcopus et tres viri bonae existimationis 
et in omni re eius civitatis primarii, et tam facta singulis annis opera 
inspiciunt quam curent, ut metiantur et ut rationes reddant 
qui ea administrant vel administrabunt, et sub actorum confectione 
manifestum fiat opera perfecta esse vel dispensas esse pecunias sitonicas 
et balneatorias vel quae in straturas vel aquae ductus vel reliqua eiusmodi 
destinatae sunt. 
1 ¶ Quae omnia immutata in omne aevum manere volumus et gestorum 
confectione palam fieri, sitne solutus qui ea administravit, an obligatus 
quidem apparuerit, id autem quod debuit persolverit: et sic securitatem 
habere eum qui hanc curam suscepit, nos enim, quandocumque videbitur, 
mittemus quem placuerit, qui rationes ab illis facias examinet et, 
si recte facta invenerit, sententia sua plenam securitatem ipsis heredibusque 
et successoribus eorum praestet, ut non amplius aliarum rationum 
vel inquisitionum occasio relinquatur, quae omnia praepositis 
sanctis evangeliis sic diligenter fiant, cum nostra inquisitio quando 
libuerit ipsis instet. 
2 ¶ Properandum autem est religiosissimo episcopo iisque qui cum 
eo rationes conficiunt, ut si qua opera continuos sumptus requirant, 
singulis annis diligenter ex publicis fructibus et sumptibus restaurentur. 
3 ¶ Quod si administrator rationes reddere noluerit neque a religiosissimo 
locorum episcopo possessoribusque ad id delectis ad rationes reddendas 
evocari se siverit, tum per clarissimum provinciae praesident officiumque 
ei subditum ia facere cogatur ac sine ulla poena compellatur, 
ut religiosissimo episcopo et civitatum primoribus rationes submittat 
et quae a se deberi apparuerit id civitati restituat. 
4 ¶ Licentiam autem omnem nostris praesidibus adimimus discussores 
vel rationales vel exaequatores in civitates ad publicas rationes 



inquirendas mittere: sed si tale quid praeter voluntatem nostram faciunt, 
tum si qui sacram formam per subreptionem sibi comparaverunt, 
liceat religiosissimo civitatis episcopo sacram quidem formam suscipere, 
sed ad nos renuntiare, ut cognoscamus, utrum ex sacra nostra iussione 
ad praesidem data an per subreptionem facta sit, ut si quam subreptionem 
intercessisse appareat, quod factum sit irritum sit isque qui eam 
comparaverit periculum subeat. 
5 ¶ Sin autem decretum vel etiam commonitorium vel praeceptum alicuius 
ex praefectis nostris missum est et rationum inquisitio in supra dictis 
capitulis commissa est, omnimodo religiosissimum civitatis episcopum 
et primates cives ea admittere vetamus, sed liceat et provinciae praesidi 
et ipsis civibus possessoribus tales iussiones reicere ac ne unum quidem 
nummum eius rei causa praestare, quod si religiosissimus episcopus 
praetermittit, dominum deum infensum habebit et imperatoriam 
indignationem, expectet quod servilem in modum et indignum libera lingua, 
qualis sacerdotem decet, tacuerit. 
6 ¶ Sed et si quis in provincia vel magistratuum quorumlibet 
vel consulum promotiones vel generales formas gloriosissimorum 
praefectorum vel alius ex nostris magistratibus renuntiat, vel etiam 
constitutionum vel sacrorum commonitoriorum vel generalium 
litterarum vel etiam imperialium. statuarum erectionis insinuationem facit, 
non licet ei ultra sex solidos pro unaquaque renuntiatione 
vel pro unaquaque forma vel unaquaque constitutione vel sacro 
commonitorio vel generali epistula vel statuarum erectione per 
singulas provincias ad quas ea attulit exigere, ut, quotcumque 
provinciae civitates sint, nihil eius intersit, 
sed sex tantummodo solidos exigat. 
7 ¶ Quod si plus exegerit, eius quadruplum reddat, licentia episcopo 
quoque civitatis data id prohibendi: is- demque poenis in hoc casu 
imminentibus, id est denarum auri librarum, tam provinciae praesidi 
quam officio ei subdito et religiosissimo episcopo, si his superexigere 
volentibus coniveant neque omnibus modis id prohibuerint. 
8 ¶ Nulli autem penitus ex nostris magistratibus permittimus tales 
formas in provincias emittere de rivis seu cloacis purgandis 
vel aedificiis prope muros deiciendis vel de destructione eorum 
quae in porticibus facta sunt vel de iis quae produliae vocantur 
et ruinis sive intercolumniis evertendis vel de imaginibus vel omnino 
de eiusmodi inventis vel denique publicis negotiis: sed liceat religiosissimo 
episcopo civitatis et primariis civibus et provinciarum rectoribus 
et possessoribus civibusque tali forma insinuata eam non admittere, 
sed prohibere et repellere omnem exsecutionem omnemque exactionem 
ea de causa inflictam: eadem poena et adversus religiosissimos 
episcopos imminente, si hoc non impedierint. 
9 ¶ Religiosissimus autem episcopus et pater ceterique bonae opinionis 
possessores providere debent, ne quem locum publicum sive civitatis 
iuxta muros vel in publicis porticibus vel in plateis vel ubicumque situm 
a quoquam sine causa teneri sinant neve locus publicus absque 
sacra forma nostra cuiquam elocetur. 



10 ¶ Idem etiam in distributionem quae dicitur aquarum ex sacra scilicet 
forma quibusdam competentem inquirant, ne alii plus alii minus 
quam oportet habeant. 
11 ¶ Verum neque praetextu fideiussionis subiectos nobis damno adjici 
patimur vel propter procuratoris constitutionem: sed si quidem immobiles 
res idoneas habent, qui citantur, iusiurandum solum in scriptis exponant: 
si minus, tum fideiussionem usque ad quantitatem dudum constitutam 
praebeant, sine ullo tamen incommodo. 
12 ¶ Si vero exsecutores de fide- iussorum securitate vel de iuratoria 
cautione dubium moveant, conveniant religiosissimus episcopus et pater 
et defensor civitatis et iudicent, num fide- iussor ad quantitatem actionis 
idoneus sit, quo foeto exsecutori necesse sit eum fideiussorem suscipere, 
neque quicquam pro fideiussione aut iureiurando exigat. 
13 ¶ Excepto eo casu, quo ex speciali nostra vel summorum magistratuum 
iussione iussus est personam abducere, si fideiussori fidem non habeat: 
tum enim, licebit exsecutori fideiussorem non suscipere, sed et hoc quidem 
sine ullo damno.
14 ¶ Etiam in his eaedem poenae adversus religiosissimum episcopum 
et clarissimum provinciae rectorem obtinent, st quid eorum violari 
permiserint vel violatorem non statim denuntiaverint. 
15 ¶ Scilicet non permittant supra modum nostra constitutione definitum 
sportularum nomine quid exigi vel descriptionem ex quibuslibet causis 
in civitatibus propter necessitatem fieri, nisi tantummodo ex illis causis, 
velut de insinuatione promotionum et constitutionum et sacrarum 
vel generalium commonitoriorum vel formarum vel epistularum et de 
ceteris eiusmodi, de quibus antea sanximus, et quae ob propriam 
utilitatem vel salutem rives in opera publica forte vel in sitoniam 
vel in aliam ab omnibus comprobatam causam liberalitatis gratia 
facere velint, quae ad communem civitatis utilitatem spectant: 
in eos qui haec violare temptent et in religiosissimos episcopos 
qui id ad nos non referant ea quae iam minati sumus optineant.  
16 ¶ Sane religiosissimus uniuscuiusque civitatis episcopus, compertis 
omnibus quae a nobis definita sunt, etiam adaerationem metatorum 
ac prohibitionem ademptionis armorum eaque quae sacra nostra 
constitutione his de rebus publicata continentur competenti 
exsecutioni mandare debet.


